
Менавіта гэты 
знакаміты верш 
Уладзіміра Высоцкага 
прыходзіць на памяць 
пасле чарговай 
сур’ёзнай пікіроўкі 
паміж бліжэйшымі 
хаўруснікамі.
НАХІЛІЦЬ  
НЕ АТРЫМАЕЦЦА

“ТіЦ”  шмат  увагі  ўдзяляла 
аналізу  сучаснага  стану  бела
рускарасійскіх стасункаў, але 
дадзеная тэма аказваецца не
вычарпальнай.  З  цягам  часам 
яна толькі атрымлівае ўсё но
вае і новае развіццё.

У чарговым звароце да на
рода  і  парламента  Аляксандр 
Лукашэнка  не  стаў  асабліва 
выбіраць  выразы,  характары
зуючы  стаўленне  расійскіх 
улад і бізнэсоўцаў да Беларусі: 
“Мяне  як  кіраўніка  суверэн
най дзяржавы нікому не будзе 
дазволена  нахіляць.  Нахіляць 
мяне — гэта значыць нахіляць 
беларускі народ”.

Асаблівую  ўвагу  прэзідэнт 
сканцэнтраваў  на  змененых 
(канечне,  у  бок  павышэння) 
мытных  пошлінах  на  нафту, 
якая пастаўляецца з Расіі. Нага
даем, што Нацыянальны банк і 

ўрад краіны ўжо налічылі 2 мі
льярды долараў страт для рэс
публіканскага  бюджэту  ад  гэ
тага  павышэння.  Акрамя  таго, 
“беларускія  тавары  выціскаю
ць з расійскіх рынкаў, ставяць 
перашкоды  транзіту  ў  краіны 
Азіі”.  “Узмацняецца  мытная 
мяжа  з  Беларуссю  ў  пунктах 
пропуску.  Пытанне  —  навош
та? Мы ствараем Мытны саюз. 
Нафту  паднялі  для  Беларусі 
амаль у два разы. Нам стала ня
выгадна  прадаваць  нафтапра
дукты. Ну і Расіі нявыгадна, што 
мы будзем прадаваць ім нафта
прадукты.  Гэта  што  —  экано
міка? Не. У гэтай мутнай вадзе 
спрабуюць  уварваць  кавалак 

алігархічныя  колы”,  —  сказаў 
прэзідэнт.

Таму,  па  меркаванні  Лука
шэнкі,  менавіта  Масква  пад
рывае  фундамент  Саюзнай 
дзяржавы,  “узяўшы  курс  на 
так  званую  прагматызацыю 
адносін  і  вырашыўшы  пера
весці  іх  на  так  званыя  рынка
выя рэйкі”.

І  як  падагульненне  ўсяго 
вышэйсказанага:  “Мы  ўнутр 
кагосьці, у склад кагосьці ўва
ходзіць не збіраемся”.

НЕПРАЗРЫСТЫ НАМЁК
Разам  з  тым  А.Лукашэнка 

ўсё  ж  вельмі  спадзяецца  на 
поўную  нармалізацыю  ад
носін  і  з  кіраўніцтвам  РФ,  і  з 
расійскім бізнэсам.

І  на  гэтым  фоне  дастатко
ва дзіўным, на першы погляд, 
падаецца  прадастаўленне 
прытулку  зрынутаму  кіргізс
каму  прэзідэнту  Курманбеку 
Бакіеву, якога апазіцыя лічыць 
вінаватым  у  шматлікіх  смер
цях  дый  іншых  злачынствах. 

21.04.10-27.04.10 г.БЕЛАРУСКАЯ ГАЗЕТА

“ПЕРАЗАГРУЗКА”
З ЛОМАЦЕМ

ФІЯСКА
ЗАХАРАВА

НЕ
ДАТЭЛЕФАНА-
ВАЦЦА

ПЕРШЫ 
ДЗЕНЬ, А ЎЖО 
3,6% ГАЛАСОЎ 

ВЫБАРШЧЫКАЎ
У першы дзень 
датэрміновага галасавання, 
20 красавіка, у Беларусі 
прагаласавала 3,6% 
выбаршчыкаў. Аб гэтым 
паведаміў БелаПАН 
сакратар Цэнтрвыбаркама 
Мікалай Лазовік.

Паводле  яго  слоў,  най
больш  актыўна  галасавалі 
выбаршчыкі  Гомельскай 
(4,7%) і Магілёўскай (4%) аб
ласцей.  Найменш  актыўны
мі  былі  Брэсцкая  вобласці 
(2,8%) і Гродзенская (2,9%).

У  Мінску  і  Мінскай  воб
ласці прагаласавла амаль па 
3,4% выбаршчыкаў, у Віцебс
кай — 3,9%.

Датэрміновае  галаса
ванне  прадоўжыцца  па  24 
красавіка  ўключна.  На  па
пярэдніх мясцовых выбарах 
у 2007 годзе ў датэрміновым 
галасаванні  прынялі  ўдзел 
амаль 25% выбаршчыкаў.

Незалежныя  эксперты 
прагназуюць: усяго ў датэр
міновым  галасаванні  пры
муць удзел да 30% выбарш
чыкаў,  што  даволі  сур’ёзна 
паўплывае на празрыстасць 
сёлетняй  выбарчай  кам
паніі.

СЯРГЕЙ КАРАЛЕВІЧ, 
БЕЛАПАН

 SOS!

ШТО  
ЧАКАЕ

НАШ ХАКЕЙ

СТАР. 7

«ЕСЛИ ДРУГ  
  ОКАЗАЛСЯ ВДРУГ…»

Заканчэнне на стар. 3

Старшыня часовага ўрада Кыргызстана Роза Атунба-
ева: “Беларусь мае права вызначаць, каго прымаць на 
сваёй тэрыторыі, а каго — не. Але народ Кыргызстана не 
можа станоўча рэагаваць на прыбыццё ў Беларусь такога 
чалавека. …Беларусь — член СНД, а ў СНД існуе канвен-
цыя аб узамадапамозе ў прававых пытаннях і аб права-
вой дапамозе. Неабходна паважаць рэальнасці прававых 
норм у рамках названай арганізацыі. Злачынца павінен 
быць выдадзены краіне. Калі ж гэтага не будзе, то ў рэшце 
рэшт ёсць Інтэрпол”.

 ДАСЛОЎНА

Нафтавае пытанне пакуль непераадольнае

ВАЛЯНЦІН АКУДОВІЧ, ФІЛОСАФ: 

“УСЁ ВЫГЛЯДАЕ КРЫШКУ КАМІЧНА”
— Праблема, наколькі я разумею, яшчэ не вырашана ва ўсіх 

аспектах. І з гэтай прычыны не зусім ясна, супраць чаго пратэс
таваць.  Сам  я  ніколі  не  меў  машыны  і  не  збіраюся  мець,  таму 
не надта сачу за сітуацыяй. Істотна, што пратэст прапануецца ў 
форме  рэферэндуму.  Гэта  вельмі  сур’ёзна.  Хоць  абраная  тэма 
— чыста папулісцкая. З аднаго боку, палітычныя партыі павінны 
ўглядацца ў тыя працэсы і падзеі ў грамадстве, дзе яны могуць 
прыкласці свае сілы і такім чынам засведчыць рэальнасць свай
го існавання. Партыі і існуюць для таго, каб дапамагаць грамадс
тву жыць лепш і вырашаць праблемы. Але ў нашым выпадку з 
гэтым рэферэндумам усё выглядае трошкі камічна. Гэтай ініцы
ятыве БНФ чагосьці не хапае, каб паставіцца да яе ўсур’ёз, даць 
ёй веры і забыцца на тое, што на першы план тут выходзіць жа
данне заявіць пра сябе. Менавіта гэтае “заявіць пра сябе” кіда
ецца ў вочы. І мне здаецца, асабліва з улікам стаўлення да БНФ 
у грамадстве, што тут яны няшмат прыдбаюць сабе аўтарытэту. 
Мы не Швейцарыя, каб па адным пункце “пошліны” праводзіць 
рэферэндумы. 

ЗІНАІДА КАРПОВІЧ, ПРАДПРЫМАЛЬНІЦА (БЯРОЗА): 

“БНФ “ПРЫМАЗВАЕЦЦА”
— Я нешта чула пра тое, што БНФ хоча “прымазацца” да ак

туальнай праблематыкі. Паколькі не атрымаецца, яны скажуць, 
што іх заціскаюць. Гэта першы выпадак, калі БНФ узяўся за не
шта актуальнае для многіх людзей, выйшаў за межы свайго цу
доўнага клуба, звярнуўся да людзей. Гэта патыхае спекуляцыяй. 
Давайце тады аб’явім рэферэндум, каб хлеб патаннеў. Пошліны 
на аўтамабілі існуюць у рамках дамовы пра Мытны саюз, у рам
ках продажу нашых камбайнаў, тэлевізараў і матык. І адмяніць 
іх асобна нельга. Тады называйце рэчы сваімі імёнамі. Давайце 
скасуем Мытны саюз, а лепш давайце правядзём рэферэндум аб 
імпічменце.  Але  такое  не  падтрымаюць.  А  наконт  аўтамабіляў 
просты “дзядзька Вася” скажа: “Малайцы!”. І зза такой падмены 
паняццяў гэтая акцыя выглядае як спекуляцыя на бядзе “дзяд
зькі Васі”. 

ФРАНАК ВЯЧОРКА, ПАЛІТЫК (БАЛАЦІРУЕЦЦА Ў МАЗЫР-
СКІ РАЁННЫ САВЕТ): 

“ЁСЦЬ БОЛЬШ ЗНАЧНЫЯ ПРАБЛЕМЫ”
— Я не ўпэўнены, што БНФ па сілах правесці гэты рэферэн

дум у тым стане, у якім ён ёсць зараз. Нават у ініцыятыўную гру
пу зарэгістравана значна менш людзей, чым планавалася. А саб
раць трэба 450 000 подпісаў. Гэты рэферэндум яшчэ сумніўны і 
з пункта гледжання заканадаўства. Безумоўна, гэта пытанне для 
юрыстаў, але па законе, здаецца, забараняецца падымаць на рэ
ферэндум пытанні, звязаныя з мытамі і зборамі. Асабіста я лічу, 
што ёсць больш важныя  і больш хваравітыя тэмы для людзей, 
чым пошліны на машыны. Канечне, найбольш гэта ўдарыць па 
тых, хто гандлюе машынамі. І гэта руйнуе ўвесь рынак перапро
дажу аўтамабіляў. А простых людзей хвалююць іншыя прабле
мы.  У  Мазыры,  у  бедным  раёне  багатага  горада,  людзям  няма 
чаго есці, ужо не кажучы пра тое, каб купіць машыну. 

УЛАДЗІМІР КАВАЛЁЎ, АЎТАГАНДЛЯР (ГОМЕЛЬ): 

“У ДУШЫ ЎСЕ ЗМІРЫЛІСЯ З НОВЫМІ МЫТАМІ”
—  Пра  гэтую  ініцыятыву  БНФ  я  даведаўся  з  інтэрнэта,  але 

нейкай выбуховай навіной яна не стала ні для мяне, ні для аў
тарынку.  Гэта  не  абмяркоўваецца  сярод  гандляроў  і  пакупні
коў.  Людзі  спадзяюцца  толькі  на  сябе.  У  каго  грошы  былі,  той 
купіў найноўшае аўто. Хтосьці спрабуе прыгнаць з Еўропы да 1 
ліпеня, нехта прыкупіў дватры аўтамабілі ў разліку на будучы 
барыш. Зусім “памёр” попыт на амерыканскія машыны, бо люд
зі баяцца, што аўтамабілі не паспеюць “прыплыць” да 1 ліпеня. 
Можна сказаць, што ў душы ўсе ўжо змірыліся з новымі мытамі.

АЛЯКСАНДР КЛАСКОЎСКІ, ПАЛІТОЛАГ: 

“ДАРАГІЯ ІНШАМАРКІ – ГЭТА ЯШЧЭ НЕ ФАКТ”
— Па першае: я думаю, што ўсё скончыцца на пачатковай ста

дыі  —  Цэнтрвыбаркам  па  нейкіх  прычынах  не  зарэгіструе  гэтую 
ініцыятыўную групу. Падругое: Расія вуснамі амбасадара Сурыка
ва дала зразумець, што якраз у гэтым пытанні яна можа саступіць. 
Відаць, там адчуваюць, што важна ўтрымаць Беларусь у Мытным 
саюзе. Ну і, нарэшце, трэцяе — самі кіраўнікі БНФ не ўтойваюць: у 
іх няма ніякіх надзей на тое, што ўлады дазволяць ладзіць такі рэ
ферэндум. На маю думку, ад пачатку быў прагматычны разлік, і за 
гэтым стаіць задача рэбрэндынгу БНФ. На пачатку года заяўлена, 
што партыя БНФ становіцца на пазіцыі правага папулізму, як кулу
арна кажуць стратэгі. І вось адзін з чыннікаў — заваяваць сімпатыі 
электарату ў пытанні барацьбы за танныя патрыманыя машыны. 

Працяг тэмы чытайце на стар. 5

ЧЫМ ЗАКОНЧЫЦЦА 
«АЎТАМАБІЛЬНЫ» РЭФЕРЭНДУМ? 

14 красавіка ў Цэнтрвыбаркам 
перададзены дакументы на рэгістра-
цыю ініцыятыўнай групы па правяд-
зенні рэферэндуму супраць павелі-
чэння мытных пошлін на аўтамабілі, сцвярджае БелаПАН.

Ініцыятарам рэферэндуму выступіла Партыя БНФ. Як 
паведаміў яе лідар Аляксей Янукевіч, у склад ініцыятыў-
най групы ўвайшлі 122 чалавекі з усіх абласцей краіны і 
Мінска. На рэферэндум выносіцца пытанне «Ці падтрым-
ліваеце вы захаванне памеру мытных пошлін на ўвоз у 
Рэспубліку Беларусь легкавых аўтамабіляў замежнай вы-
творчасці на ўзроўні 2009 года (26 лістапада)?».

У выпадку рэгістрацыі ініцыятыўнай групы рэферэн-
дум можа адбыцца ў чэрвені 2010 года.

 ДА ВЕДАМА

У хуткім часе, магчыма, шмат каму будуць даступныя вы-
ключна цацачныя аўтамабілі

Аляксандр  Лукашэнка  на  мо
мант  напісання  гэтага  арты
кула  быў  адзіным  на  пост
савецкай  прасторы  і  ва  ўсім 
свеце  прэзідэнтам,  які  заявіў 
аб  сваёй  поўнай  падтрым
цы  Бакіева.  Самае  цікавае, 
што  “найбліжэйшы  саюзнік” 
(Расія)  недвухсэнсоўна  даў 
зразумець  праз  сваіх  прэзі
дэнта  і  прэм’ерміністра,  што 
падтрымлівае  цяперашнюю 
кіргізскую  апазіцыю.  Тако
га  ж  пункта  гледжання  на 
падзеі  ў  Кыргызстане  (вялі
кая  рэдкасць!)  прытрымлі
ваюцца  і  Злучаныя  Штаты 
Амерыкі,  і  Еўрапейскі  Саюз.

Расія  са  сваім  разуменнем 
уласнай геапалітычнай і гіста
рычнай  “місіі”  адрэагавала 
імгненна. Памочнік расійскага 
прэзідэнта  Сяргей Прыход-
зька  на  просьбу  пракамен
ціраваць  пазіцыю,  занятую 
Аляксандрам  Лукашэнкам 
адносна  Бакіева,  працытаваў 
словы  свайго  боса:  “Асобныя 
заявы  па  выніках  падзей  у 
Кыргызстане  прадыктаваны 
некаторай  асцярогай,  што 
ўзнікла  ў  кіраўніцтва  шэрагу 
краін у сувязі з гэтым канфлік
там… Для таго, каб такіх асця
рог  не  было,  трэба  граматна 
займацца кіраваннем уласнай 
дзяржавай”.

Як  гаворыцца,  больш  не

празрыстым  намёк  быць  не 
можа.  Сваім,  трэба  сказаць, 
неардынарным  крокам  бела
рускі прэзідэнт уступіў у новы 
віток  супярэчанняў  з  расій
скім кіраўніцтвам, з якім яшчэ 
давядзецца  вырашаць  вельмі 
важныя і актуальныя пытанні.

ЯК БЫ СТАТУСУ  
НЕ ПАЗБАВІЦЦА

Што гэта — спроба гэткага 
палітычнага  блефу  (у  мяне, 
маўляў, невядомыя і вядомыя 
козыры  ў  рукаве),  дастаткова 
цвярозы аналізразлік, нейкая 
незразумелая  нам,  простым 
людзям, смяротным гульня?

Палітолаг  Уладзімір Чар-
няк лічыць, што тут, сапраўды, 
не  ўсё  так  проста:  “Папер
шае,  пры  ўсім  драматызме 
беларускарасійскіх  адносін, 
асабліва  ў  апошнія  паўгода, 
трэба  памятаць:  А.Лукашэнка 
дагэтуль  заўсёды  выходзіў 
пераможцам  у  “малочных”, 
“газавых”,  “нафтавых”  дый  ін
шых войнах. Падругое, у Расіі, 
па вялікім рахунку, на постса
вецкай прасторы не засталося 

саюзніка  такога  стратэгічнага 
маштабу. І словы нашага прэзі
дэнта  пра  мажлівасць  страты 
Расіяй  “свайго  прывабнага 
стасусу”,  калі  яна  будзе  дзей
нічаць “такімі метадамі і нада
лей”,  дастаткова  актуальныя. 
Патрэцяе,  аб’ектыўна  мы  з 
дапамогай  найноўшых  сістэм 
супрацьпаветранай  абароны 
рэальна  прыкрываем  заход
нюю  частку  Расіі.  Думаю,  што 
ўсё  гэта  выдатна  разумее  і 
расійскае кіраўніцтва”.

ГУЛЬНЯ Ў АДНЫ ВАРОТЫ 
НАДАКУЧЫЛА

Эканаміст Васіль Сідарэня 
прытрымліваецца  іншай  дум
кі:  “Апошнім  часам  пачалася 
грунтоўная  “перазагрузка” 
расійскаўкраінскіх стасункаў. 
А для Расіі Украіна “поважнее 
будет”,  чым  Беларусь.  Той 
факт, што расіяне не сталі ад
кладваць да святога ніколі бу
даўніцтва газаправоду ў абход 
Беларусі  (Нордстрым),  кра
самоўна  сведчыць  аб  наступ
ным:  наша  краіна  як  партнёр 
выклікае ў расіян вельмі шмат 
пытанняў.  І  яшчэ.  Расійскія 
алігархі  сапраўды  ўпадабалі 
найбольш  смачныя  кавалкі 
беларускай  маёмасці.  І  гэтыя 
“заклятыя”  алігархі  сапраўды 
валодаюць  рэальнай  уладай 
і  ўплывам  у  сябе  ў  краіне,  з 
усімі  вынікамі  адсюль.  Гуляць 
у  адны  вароты  за  столькі  год 

ім надакучыла”.
На думку Сідарэні, дэманс

тратыўная падтрымка Бакіева 
напярэдадні  сустрэчы  Аляк
сандра  Лукашэнкі  з  Дзмітры
ем  Мядзведзевым  выглядае, 
мякка  кажучы,  не  зусім  акту
альнай.

У сваім пасланні да народа 
і  парламента  беларускі  прэзі
дэнт  сярод  іншага  сказаў  на
ступнае:  “Сёння  пастаўлена 
пытанне: мы будзем незалеж
най дзяржавай з гордым наро
дам ці і далей будзем поўзаць 
перад  кімсьці  на  каленях? 
Тое, што мы вымушаны сёння 
шукаць  іншыя  рынкі,  і  мы  іх 
знайшлі  —  нас  у  такія  ўмовы 
паставілі”. 

Прошлы  час  для  слова 
“знайсці”  тут  выглядае,  трэба 
сказаць, заўчасным…

ВІКТАР АЛЯШКЕВІЧ

Тэма нумара

Заканчэнне.  
Пачатак на стар. 1

«ЕСЛИ ДРУГ ОКАЗАЛСЯ ВДРУГ…»

Адказваючы на пытанні ў Нацы-
янальным сходзе, Аляксандр Лука-
шэнка сказаў, што ад панядзелка 
ў Беларусі знаходзіцца зрынуты 
прэзідэнт Кыргызстана Курманбек 
Бакіеў з сям’ёй. Пры гэтым ён зга-
даў пяцігадовага сына і дзевяціга-
довую дачку Курманбека Бакіева.

Аднак афіцыйна Бакіеў мае толькі адну 
жонку — гэта Таццяна Віктараўна Бакіева, 
якая  нарадзілася  ў  Самары,  па  адукацыі 
інжынертэхнолаг. У яе з Бакіевым два да
рослыя сыны, аднаго з якіх, меркавалася, 
Бакіеў рыхтаваў у пераемнікі.

Адкуль  маглі  ўзяцца  непаўналетнія 
дзеці, якіх згадаў Лукашэнка?

Паводле  слоў  супрацоўнікаў  кіргізс
кай службы Радыё Свабода, чуткі пра на
яўнасць у Бакіева іншай сям’і хадзілі даў
но, але ў пачатку сакавіка гэта ўпершыню 

стала  прадметам  грамадскага  абмерка
вання.  Менавіта  ў  сакавіку  былы  міністр 
дзяржмаёмасці  Раўшан  Джаімбекаў,  які 
зараз  жыве  ў  ЗША,  звярнуўся  да  Бакіева 
з адкрытым лістом, у якім заклікаў прэзі
дэнта  не  парушаць  маральныя  нормы. 
У  гэтым  лісце  было  сказана,  што  акрамя 
афіцыйнай жонкі ў Бакіева ёсць і дзве не
афіцыйныя.

Партыя  “Эркіндзік  Кыргызстан”  заяві
ла,  што  часовы  ўрад  даў  “гарантыі  неда
тыкальнасці прэзідэнту, яго жонкам і не
паўналетнім дзецям”.

Віцэпрэм’ер  Кыргызстана  ў  часовым 
урадзе Азенбек Багназараў заявіў на прэ
савай  канферэнцыі,  што  Бакіеў  пакінуў 
краіну “з трэцяй, неафіцыйнай жонкай”.

РАДЫЁ СВАБОДА 

З ЯКОЙ ЖОНКАЙ І ЯКІМІ ДЗЕЦЬМІ 
БАКІЕЎ ПРЫЛЯЦЕЎ У БЕЛАРУСЬ?

Если парень в горах —
не ах,
Если сразу раскис
и вниз,
Шаг ступил на ледник —
и сник,
Оступился — и в крик, —
Значит, рядом с тобой —
чужой,
Ты его не брани —
гони.
Вверх таких не берут
и тут
Про таких не поют.

У.ВЫСОЦКІ

Бакіеў усё роўна бачыць сябе прэзідэн-
там

Нядаўна міністр ЖКГ Уладзімір 
Белахвостаў абвясціў на пасяджэнні 
Саўміна аб тым, што міністэрства 
працуе над канцэпцыяй дзяржаўнай 
праграмы “Чыстая вада” на 2011—
2015 гады.

84% НАСЕЛЬНІЦТВА 
Зразумела,  што  з  вуснаў  мініст

ра  прагучала  і  пэўная  справаздача 
аб  тым,  як  выконвалася  папярэдняя 
падобная  праграма.  Яна  каштавала 
краіне  660  млрд  рублёў.  Па  словах 
міністра,  рэалізацыя  гэтай  праграмы 
дазволіла  арганізаваць  цэнтралізава
нае  водазабеспячэнне  84%  насель
ніцтва  краіны  (гэта  8  млн  чалавек)  і 
ахапіць збудаваннямі апрацоўкі вады 
76%  усіх  сістэм  пітнога  водазабеспя
чэння. Пахваліўся міністр і тым, што за 
2009  год  былі  выкананы  ўсе  інвесты
цыйныя заданні.

Калі  чытаеш  падобныя  рапарты 
дзяржаўных  чыноўнікаў,  то  складваецца 
ўражанне, што ўрад краіны сапраўды за
непакоены  станам  пітной  вады,  якасць 
якой, як вядома, у значнай ступені ўплы
вае  на  стан  здароўя  насельніцтва.  Між
волі адзначаеш і тое, што за апошнія тры 
месяцы  ўрад  прысвяціў  праграме  “Чыс
тая вада” ажно два пасяджэнні.

Аднак ці так гэта на самай справе? Пас
прабуем разабрацца.

Яшчэ ў лістападзе 2009 года на пасяд
жэнні Прэзідыума Савета Міністраў, якое 
праходзіла  пад  старшынствам  прэм’ер
міністра  РБ  Сяргея  Сідорскага,  той  самы 
міністр  жыллёвакамунальнай  гаспадар
кі  спадар  Белахвостаў  запатрабаваў  на 
фінансаванне  праграмы  “Чыстая  вада” 
на  2011—2015  гады  амаль  2  трыльёны 
рублёў.  “Калі  папярэдняя  праграма  (на 
2006—2010 гады) ставіла задачу забяспе
чыць чыстай вадой усе гарады, райцэнт
ры і пасёлкі гарадскога тыпу, — падкрэс
ліваў ён, — то ў бліжэйшай перспектыве 
праблема чыстай вады павінна вырашац
ца і ва ўсіх населеных пунктах Беларусі”. 

А як жа іншыя пастановы і праграмныя 
дакументы ўрада на гэтую жа тэму?

ТЫСЯЧЫ ЗАМЕСТ МІЛЬЁНАЎ
Згодна  з  пастановай  Савета 

Міністраў РБ № 720 ад 7 чэрвеня 2006 
года,  ужо  была  зацверджана  Прагра
ма  развіцця  жыллёвакамунальнай 
гаспадаркі  Рэспублікі  Беларусі  на 
2006—2010 гады, якая цесна ўвязана з 
Дзяржаўнай праграмай “Чыстая вада” 
па водазабеспячэнні і водаадвядзенні 
ў названыя гады. 

Згодна  гэтай  праграме  было  запла
навана  да  канца  2010  года  пабудаваць, 
аднавіць,  рэканструяваць  больш  за  2 
тыс.  артэзіянскіх  свідравін  і  столькі  ж 
тысяч  кіламетраў  водаправодных  сетак, 
а  таксама  наладзіць  работу  перасоўных 
хларатарных  установак  для  дэзінфекцыі 
сельскіх водаправодаў і шахтавых калод
зежаў. На рэалізацыю праграмы пайшло, 
як ужо гаварылася, больш за 600 млн руб
лёў.

Давайце ж паглядзім, якая сітуацыя 
на  практыцы.  Спецыялісты  сведча
ць,  што  за  апошнія  трычатыры  гады 
амаль  ва  ўсіх  рэгіёнах  краіны  сітуа
цыя  з  якасцю  вады,  якая  падаецца 
па  сістэмах  водазабеспячэння,  рэзка 
пагоршылася.  На  тым  самым  лістапа
даўскім пасяджэнні старшыня Камітэ
та дзяржаўнага кантролю Зянон Лома
ць  прывёў  факты  пагаршэння  якасці 
пітной вады ў шэрагу рэгіёнаў краіны. 
Па  многіх  водааб’ектах,  уключаных 
у  праграму  2006—2010  гадоў,  аб’ём 
яе  выканання  на  канец  года  скла
даў  менш  за  50%.  Занепакоенасць  у 
старшыні  Дзяржкантролю  выклікала 
і  інвестыцыйная  праграма  развіцця 
ЖКГ. У 2008 годзе Сусветным банкам, 
згодна  з  пагадненнем  з  беларускім 
урадам,  на  праграму  развіцця  ЖКГ 
было выдзелена 60 мільёнаў долараў 
ЗША. На іх да канца 2010 года мерка
валася пабудаваць 9 ачыстных сістэм 
і  збудаванняў.  Аднак  на  1  лістапада 

2009 года з названай сумы на адпаведныя 
будаўнічыя аб’екты было выкарыстана (у 
доларавым  эквіваленце)  толькі  крыху 
больш за 150 тысяч долараў.

УГНАЕННІ ЗАМЕСТ ПІТВА
Асаблівую трывогу выклікае стан вода

праводаў у сельскай мясцовасці, дзе ра
зумныя тэхналагічныя падыходы да іх экс
плуатацыі  проста  адсутнічаюць.  Якасць 
вады  ў  вясковых  шахтавых  калодзежах, 
якімі  пастаянна  карыстаюцца  вяскоўцы 
(а гараджане — у час летніх адпачынкаў), 
нярэдка выклікае  жах. Не толькі лабара
торна, а і “на вока” можна ўбачыць у вад
зе шматлікія складнікі тых угнаенняў, што 
выкарыстоўваюцца ў сельскай гаспадар
цы. Праграма “Чыстая вада” ёсць, а самой 
чыстай вады спажыўцам у краіне не стае, 
бо  прынятае  да  выканання  насамрэч  не 
выконваецца.

Аднак вось жа міністр прапануе новую 
праграму  і  атрымлівае  ва  ўрадзе  пад
трымку. А гэта — новыя грошы, інвесты
цыі, пасады і аб’екты…

 РЫГОР КАСТУСЁЎ

“ЧЫСТАЯ ВАДА”… НА ПАПЕРЫ

На прыпынках грамадскага транспарту ў 
Жодзіне (Смалявіцкі раён) і Салігорску ў 
выніку раптоўных канфліктаў учынены 
забойствы маладых людзей.

Як паведаміла старшы памочнік праку
рора Мінскай вобласці Таццяна Калініна, 
ноччу 14 красавіка ў Жодзіне на аўтобус
ным прыпынку па вуліцы Савецкай у кан
тэйнеры для пяску быў знойдзены накры
ты  металічнай  урнай  труп  25гадовага 
беспрацоўнага  мясцовага  жыхара.  Згод
на з заключэннем судмедэкспертызы па
цярпелы  меў  раны  на  галаве,  шматлікія 
кровападцёкі. Смерць маладога чалавека 
наступіла  ад  удушэння  пяском  (механіч

ная асфіксія).
У  гэты  ж  дзень  па  факце  забойства 

пракуратурай  Мінскай  вобласці  распа
чата  крымінальная  справа.  19  красавіка 
па  падазрэнні  ва  ўчыненні  злачынства 
затрыманы два падазроныя — 20гадовы 
і  21гадовы  мясцовыя  жыхары,  рабочыя 
Жодзінскага  кавальскага  завода  штам
повак  і  Жодзінскай  ЦЭЦ.  Паводле  звес
так  следства,  забойства  было  ўчынена 
падчас  канфлікту,  які  ўзнік  на  прыпынку 
паміж  раней  незнаёмымі  пацярпелымі  і 
падазронымі. 

Аналагічны  выпадак  адбыўся  17  кра
савіка  ў  Салігорску.  Прыкладна  ў  23.30 
каля  прыпынку  грамадскага  транспарта 
“Тэхнікум”  па  вуліцы  Казлова  50гадовы 
жыхар  райцэнтра,  які  знаходзіўся  ў  нец
вярозым стане, на глебе асабістых непры
язных адносін падчас сваркі, што ўзнікла 
раптоўна,  нанёс  удар  нажом  у  вобласць 
шыі  19гадоваму  хлопцу  —  першакурс
ніку  Салігорскага  прафесійнатэхнічнага 
ліцэя,  які  ад  атрыманых  цялесных  паш
коджанняў памёр на месцы. 

ВЯЧАСЛАЎ БУДКЕВІЧ, БЕЛАПАН

“СМЯРОТНЫЯ” ПРЫПЫНКІ

Якасць вады асабліва ў вясковых калод-
зежах нярэдка выклікае жах

У панядзелак, 19 красавіка, старшы-
ня Камітэта дзяржкантролю Зянон 
Ломаць адказваў на тэлефанаванні 
жыхароў Мінска і Мінскай вобласці.

“Прамая лінія” з Ломацем анансавала
ся  даволі  шырока,  у  тым  ліку  і  на  сайце 
Камітэта дзяржкантролю.

“Падчас правядзення мерапрыемства 
з кіраўніком галоўнага кантрольнага ве-
дамства краіны можна падзяліцца мерка-
ваннямі аб праблемах рэгіёна, выказацца 
аб рабоце службовых асоб, — пісалі ў анон
се да “прамой лініі”. — Старшыня КДК ча-
кае ад суразмоўцаў канструктыўных пра-
паноў, накіраваных на павышэнне ўзроўню 
жыцця, выяўленне адмоўных тэндэнцый у 
эканоміцы, пошук рэзерваў для сацыяльна-
эканамічнага развіцця сталіцы, Мінскай 
вобласці і рэспублікі ў цэлым...

Для галоўнага кантрольнага ведамс-
тва аднолькава важны як інтарэсы 
дзяржавы, так і праблемы простага ча-
лавека. Таму кожны факт парушэнняў 
стане прадметам стараннага разгляду, 
а слушныя прапановы паслужаць асновай 
для прыняцця рашэнняў”.

Напярэдадні  “прамой  лініі”  старшыня 
Камітэта  дзяржкантролю  нават  выступіў 
са зваротам да жыхароў Мінска і Мінскай 
вобласці.

“Карысць ад такіх зносін — узаемная: 
з аднаго боку, грамадзяне, законныя ін-
тарэсы якіх ушчамляюцца, пасля нашага 
ўмяшання знаходзяць жаданае; з іншага 

боку, камітэт атрымлівае ад суразмоў-
цаў звесткі для аналізу і нават для пра-
верак,  —  сказаў  Ломаць.  —  Падчас  па-
пярэдніх “прамых ліній” мне паступала 
велізарная колькасць тэлефонных зван-
коў. Было шмат грунтоўных прапаноў ад 
людзей неабыякавых, тых, хто не праход-
зіць міма вострых праблем, а галоўнае — 
прапануе шляхі іх вырашэння”.

Мы  паспрабавалі  дазваніцца  да  Зя
нона  Кузьміча,  каб  таксама  задаць  яму 
шэраг  пытанняў,  у  тым  ліку  датычных  і 
яго  самога.  Аднак  безвынікова.  Некалькі 
гадзін тэлефон суха адказваў: “На данном 
направлении перегрузка”. А калі званілі з 
мабільнага, то выклік наўпрост зрываўся.

Што  гэта  значыць?  Чаму  нельга  даз
ваніцца  да  чыноўніка  па  тым  нумары 
тэлефона, які ён сам пакінуў для сувязі?

У  даведачнай  службе  Нацыянальна
га  аператара  электрасувязі  “Белтэле
ком”  патлумачылі:  “Можа быць некалькі 
прычын, па якіх тэлефон спасылаецца 
на перагрузку: альбо тэлефонны апарат 
адключаны, альбо выхад на лінію заняты. 
Што значыць выхад заняты? Гэта калі 
адразу многа людзей тэлефануюць на 
канкрэтны нумар, а на АТС абмежаваная 
колькасць выхаду ліній. Таму і чуеце: “На 
лініі перагрузка”.

Варта  заўважыць,  што  Зянон  Ломаць 
быў на тэлефоннай сувязі з 13 да 16 гад
зін і сумленна адказваў на пытанні і пра
пановы тых, каму пашчасціла дазваніцца 
да яго. Але і ў палове 17й гадзіны на лініі 
таксама была перагрузка...

Можна  зрабіць  выснову,  што  людзям 
ёсць пра што расказаць высокім чыноўні
кам, але магчымасцей дастукацца да іх не 
так ужо і шмат. Дый не кожны дзень мініс
тры выходзяць на прамую сувязь. Многія 
проста палохаюцца элементарных (жыц
цёвых) пытанняў. Таму, відаць, і здараюц
ца такія “перагрузкі”.

Між  іншым,  не  так  даўно  вядомы  ха
кейны  трэнер  Міхаіл Захараў  у  адным 
са сваіх  інтэрв’ю заўважыў, што атрымаў 
заўвагу ад кіраўніка дзяржавы за тое, што 
абышоў яго ў так званым рэйтынгу папу
лярнасці.  Калі  меркаваць  па  колькасці 
жадаючых уступіць у кантакт з Ломацем, 
то  неўзабаве  падобную  заўвагу  ад  Лука
шэнкі атрымае і ён...

ЖАННА ЛЯВІЦКАЯ

“ПЕРАГРУЗКА” З ЗЯНОНАМ ЛОМАЦЕМ

Такое пытанне адразу напро-
шваецца пасля нядаўніх рэка-
мендацый міністра ўнутра-
ных спраў Беларусі генерала 
Анатоля Куляшова набываць 
аўтамабілi ў салонах.

Міністр  мяркуе,  што,  куп
ляючы  новы  аўтамабіль  у 
салоне,  грамадзяне  будуць 
застрахаваны  ад  набыцця 
транспартных  сродкаў,  якія 
былі выкрадзены.

У  краіне,  дзе  сярэдні  заро
бак складае каля 360 долараў 
(паводле даных Нацыяналь-

нага статыстычнага камі-
тэта, намінальны налічаны 
сярэдні заробак па краіне ў 
студзені — лютым склаў 
1007,6 тысячы рублёў),  прый
сці  ў  аўтамабільны  салон  за 
новым  аўто  могуць  дазволіць 
сабе  толькі  вельмі  заможныя 
людзі  —  тыя,  каму  ёсць  што 
сказаць  і  падатковай  інспек
цыі,  якая  абавязкова  паці
кавіцца і праверыць, ці на ле
гальныя  сродкі  была  набыта 
машына ў салоне  і ці спраўна 
пакупнік плаціць падаткі.

А  ў  сённяшніх  крызісных 
умовах, калі людзі лічаць гро
шы  ад  зарплаты  да  зарплаты, 
рэкамендацыя  міністра  ўнут
раных  спраў  і  ўвогуле  ўспры
маецца як здзек...

Між  іншым,  папярэднік  Ку
ляшова  Уладзімір Навумаў  у 

свой  час  з  большым  разумен
нем  ставіўся  да  людзей,  якія 
ездзяць  за  рулём.  Так,  калі 
пайшла  пагалоска  пра  тое, 
што  патрабаванне  перайсці 
на “зімовую гуму” зробяць аба
вязковым, то Навумаў заявіў: у 
краіне няма грошай, каб увод
зіць  абавязкое  выкарыстанне 
“зімовай гумы”, бо ў некаторых 
машыны каштуюць менш, чым 
адно “зімовае” кола.

Дарэчы,  да  нядаўняга  часу 
ў  самога  Анатоля Куляшова 
не было асабістага аўтамабіля. 
Пра гэта ён сам расказаў жур
налістам, калі яго прызначылі 
на міністэрскую пасаду.

“Мяне прывозяць на працу 
на службовай машыне, — рас
павядаў  генерал  “Народнай 
волі”.  —  З’яўляюся ў Мініс-
тэрстве прыблізна ў палове 

сёмай раніцы, з’язджаю ў во-
сем — палове дзявятай веча-
ра. Часу і сіл на тое, каб ісці 
дадому пешшу, ужо не хапае. 
Хочацца хутчэй дабрацца да-
дому і адпачыць. Дарэчы, на 
службовым аўтамабілі іншы 
раз і сам еду за рулём”.

 ІРЫНА ЖУК

КОЛЬКІ БЕЛАРУСАЎ МОГУЦЬ 
НАБЫЦЬ АЎТО Ў САЛОНЕ?

Міністэрства ўнутраных 
спраў на чале з тым жа 
Куляшовым магло б ар-
ганізаваць паслугу (хаця 
б і платную) для тых, хто 
набывае патрыманыя 
аўто. Праверыць па базе 
МУС альбо Інтэрпола, ці не 
была машына, якую збіра-
ешся набыць, выкрадзена, 
пагадзіўся б кожны.

 ЁСЦЬ ІДЭЯ

КАЛЬКУЛЯТАР

КОЛЬКІ КАШТУЕ АЎТО  
З САЛОНА?

Вось  толькі  прыблізныя 
кошты,  па  якіх  сёння  можна 
замовіць новае аўто ў сталіч
ных салонах.
Форд Фокус — ад 15 600 $
Таёта Карола — ад 20 000$
Таёта Рав-4 — ад 30 000$.
Сітраен С3 — ад 11 990 еўра.
Сітраен С4 — ад 16 800 еўра.

Тэлефоны палепшыліся ва ўсіх адносі-
нах, але і сучасная тэніка, аказваецца, 
дае збоі

За што ж вялася баталія?
Справа  пачалася  яшчэ  ў 

жніўні  мінулага  года.  Менаві
та  тады,  па  сканчэнні  жні
ва2009,  дырэкцыя  саўгаса
камбіната  “Горкі”  адмовілася 
выплаціць  камбайнерам 
заробкі  ў  поўным  аб’ёме. 
Пры  такім  раскладзе  кожны 
камбайнер  страчваў  больш 
за  мільён  рублёў  законнага 
заробку.  Начальства  спасла
лася  на  тое,  што  механізата
ры  “перарасходавалі  паліва” 
і таму падлягаюць штрафным 
санкцыям.  Пад  гэтыя  санк
цыі  ў  выглядзе  скасавання 
пэўнай  сумы  ад  заробленага 
патрапілі  ажно  8  механізата
раў. Усе яны, як і іншыя калегі, 
напярэдадні  жніва  з  вуснаў 
начальства і слыхам не чулі ні 
пра  якія  нарматывыабмежа
ванні ў расходаванні паліва. 

Пры такім раскладзе 
кожны камбайнер 
страчваў больш за 

мільён рублёў законнага 
заробку.

А  як  скончылася  ўборач
ная  кампанія,  да  механіза
тараў  і  прад’явялі  прэтэнзіі 
—  маўляў,  нешта  вы,  дара
жэнькія,  зашмат  скарысталі 
паліва,  вось  і  плаціце  цяпер 
за  яго.  Абураныя  механіза
тары  не  прынялі  ў  свой  бок 
несправядлівых  папрокаў, 
а  тым  больш  —  пакарання. 

Яны  былі  перакананы,  што 
адміністрацыя  гаспадаркі 
такім  чынам  і  “заднім  чыс
лом”  пакрывае  нейкія  свае 
хібы ў расходаванні і спісанні 
паліва. Спачатку камбайнеры 
звярнуліся  ў  шэраг  мясцо
вых  і  вышэйшых  інстанцый, 
у  тым  ліку  ў  адміністрацыю 
прэзідэнта. Аднак атрыманыя 
адусюль адказы былі, як вод
зіцца,  расплыўчатымі,  і  праб
лему не вырашалі.

Тады  механізатары,  па
чуўшы  пра  існаванне  ў  рэгіё
не суполкі незалежнага праф
саюза  РЭП,  звярнуліся  ў  яго 
магілёўскі  офіс,  дзе  натрапілі 
на  юрыста  Аляксандра  Ка
ралёва. Ён і выступіў кансуль
тантам  па  зваротах  у  суд  і  іх 
прадстаўніком  на  некалькіх 
судовых  пасяджэннях.  А  для 
таго,  каб  усё  было  без  “суч
ка  і  задзірынкі”,  механізата
ры  самі  ўступілі  ў  прафсаюз 
РЭП,  што  сталася  першым 
падобным прыкладам у рэгіё
не  —  калі  вясковыя  людзі 
аб’ядналіся  для  абароны 

сваіх правоў і гонару ў супол
ку  паза  межамі  фармальных 
структур  сваёй  вытворчай 
гаспадаркі.

Усім пакрыўджаным 
механізатарам удалося 
“адбіць” па 800—900 

тысяч рублёў.

Усім  пакрыўджаным  ме
ханізатарам  удалося  “адбіць” 
па  800—900  тысяч  рублёў. 
Апошнімі суд выйгралі Валян
цін  Хмуровіч  і  Міхаіл  Махра
чоў.  Абодва  цяпер  раздум
ваюць над тым, ці не сысці  ім 
увогуле  з  саўгаса,  адміністра
цыя  якога  паставілася  да  іх 
такім  несправядлівым  чынам. 
Магчыма,  аднак,  што  яны  ўсё 
ж  такі  застануцца  ў  гаспадар
цы.  Папершае,  вясна  патра
буе рабочых рук. А падругое, 
цяпер  таварышы  па  працы 
бачаць у іх людзей, якія могу
ць  і  за  сябе  пастаяць,  і  іншых 
не  даць  у  крыўду.  А  хлопцы 
і  не  хаваюць  таго,  што,  прай
шоўшы  праз  несправядлівыя 
абвінавачанні  і  адстаяўшы 
праўду,  сапраўды  адчуваюць 

сябе неяк пановаму — больш 
упэўненымі  і  больш  дасвед
чанымі ў галіне сваіх правоў і 
магчымасцей.

Юрыст Аляксандр Каралёў, 
са свайго боку, сведчыць, што 
напачатку  быў  уражаны  тым, 
наколькі  недастаткова  адказ
на  ставяцца  людзі  (асабліва 
на  вёсцы)  да  сваіх  законных 
правоў  і  наколькі  мала  веда
юць  яны  пра  тое,  што  могуць 
патрабаваць ад адміністрацыі, 
а  што  —  не.  Гэтым  вясковыя 
дырэктары,  старшыні,  бры
гадзіры,  бухгалтары  і...  —  хто 
там яшчэ? — карыстаюцца на
поўніцу. 

Юрыст  Аляксандр  Каралёў 
і  праваабаронца  Барыс  Бу
хель, які таксама кансультаваў 
горацкіх камбайнераў, лічаць: 
“Іх  перамога  стане  дзейсным 
прыкладам для іншых сельскіх 
працаўнікоў  у  тых  выпадках, 
калі  яны  больш  не  захочуць 
прымаць  несправядлівасць  і 
крыўду як звыклую сітуацыю”.

Спадзяюцца  актывісты  і 
на  тое,  што  ў  пэўным  сэнсе 
першы  крок  у  гэтым  напрам
ку вяскоўцы зробяць ужо ця
пер,  у  мясцовую  выбарчую 
кампанію, калі паставяцца да 
абрання  дэпутатаў  не  з  тра
дыцыйнай  для  вёскі  абыяка
васцю  (начальства,  маўляў, 
лепш  знае,  каго  прапануе 
нам  у  дэпутаты),  а  ўважліва 
ўгледзяцца  ў  кожнага  канды
дата.  І  ўгледзяцца  з  адзіным 
намерам  —  адчуць,  ці  стане 
гэты  чалавек  іх  абаронцам  у 
процістаянні  з  вясковым  на
чальствам,  якое  ў  большасці 
выпадкаў,  як  сведчыць  жыц
цёвая  практыка,  традыцый
на  не  лічыцца  з  шараговымі 
людзьмі. А то і  імкнецца, як у 
Горацкім  аднайменным  саў
гасе,  спісаць  на  працаўнікоў 
свае  ўласныя  хібы,  пралікі  і 
няўменне эфектыўна гаспада
рыць…

ВІКТАР ВОЙТ

З 21 красавіка ўступаюць у дзеянне 
змяненні ў закон «Аб дзяржаўнай дакты-
ласкапічнай рэгістрацыі», паводле якіх 
адпячаткі пальцаў мусяць збіраць ва ўсіх 
ваеннаабавязаных. Закон прадугледж-
вае таксама іншыя змены, якія паўплы-
ваюць на розныя сферы жыцця.

Як патлумачылі напярэдадні ў МУС, па
шыраная  дактыласкапічная  рэгістрацыя 
«дазволіць выкарыстоўваць інфармацыю 
не толькі для барацьбы са злачыннасцю, 
але і ў іншых галінах — у банкаўскім сек
тары, сацыяльнай сферы, транспарце і ка

мунікацыях, медыцыне, падчас кантролю 
фізічнага  доступу  да  баз  даных».  Больш 
выразна  патлумачыць,  як  цяпер  будуць 
выкарыстоўваць  «пальчыкі»  міліцыянты, 
чыноўнікі ў пагонах не бяруцца.

Былому маёру міліцыі з Віцебска Сяр
гею  Парсюкевічу  давялося  працаваць  у 
аддзеле,  які  займаўся  і  зборам  адпячат
каў пальцаў:

«Я працаваў у гэтай сістэме непасрэд
на.  Яна  дастаткова  эфектыўная,  шмат 

злачынстваў  гэтак  раскрывалася.  Такім 
чынам,  як  сродак  барацьбы  са  злачын
насцю гэтая сістэма эфектыўная, але як яе 
можна выкарыстоўваць паіншаму, у звы
чайным штодзённым жыцці — не ўяўляю. 
Прыкладам, як гэта могуць выкарыстаць 
у  медыцыне?  Ці  ў  банкаўскім  сектары? 
Тэарэтычна, можа, і магчыма, але на прак
тыцы — поўнае глупства».

АЛЕГ ГРУЗДЗІЛОВІЧ,  
svaboda.org 

РЭЧАВЫ ДОКАЗ ЦІ АДМЫЧКА?

“АДБІТЫЯ” МІЛЬЁНЫ
У Горках, што на Магілёўшчыне, у судовай спрэч-
цы механізатары аднайменнага мясцовага саўгаса 
выйгралі ў... дырэкцыі сваёй гаспадаркі. Разбору было 
прысвечана некалькі судовых пасяджэнняў.

ФІЯСКА ЗАХАРАВА
Хакей  у  Беларусі  атрымлі

вае  большае  фінансаванне, 
чым  усе  астатнія  віды  алім
пійскай  праграмы  разам  узя
тыя.  Мінулай  восенню  на  яго 
абрынулася  хваля  скандалаў, 
шлейф  ад  якіх  цягнецца  да
сюль.

Падкоўдравая  барацьба 
паміж  кіраўніцтвам  Федэра
цыі  хакея  Беларусі  (ФХРБ), 
Міністэрства спорту і турызму 
і  Нацыянальнага  алімпійскага 
камітэта  прывяла  да  адстаўкі 
галоўнага трэнера нацыяналь
най каманды і сталічнага «Ды
нама» канадца Глена Хэнлана, 
які  некалькі  разоў  выводзіў 
зборную ў васьмёрку лепшых 
дружын  планеты.  Услед  за 
ім  сышоў  з  пасады  старшыні 
федэрацыі эксміністр унутра
ных спраў Уладзімір Навумаў.

Незадоўга  да  Алімпіяды  ў 
Ванкуверы  рыхтаваць  нацы
янальную  каманду  даручылі 
асабістаму  трэнеру  прэзідэ
нта  Міхаілу  Захараву,  які  ад
начасова  ачольваў  сталічнае 
“Юнацтва”  і зборную Украіны. 
Як вынік, усяго адна перамога 
ў чатырох сустрэчах і найгор
шае,  пачынаючы  з  1998  года, 
выступленне на Гульнях.

Праваліўшы  турнір,  Заха
раў зняславіўся на ўвесь свет 
скандальнымі  заявамі.  Гэтак, 
віну  за  няўдачу  ў  Ванкуверы 
ён  усклаў  на  арганізатараў
канадцаў,  звінаваціўшы  іх  у 
тым, што “ў іх мазгоў бракуе” і 
“зусім не працуе галава”. Паз
ней ён назваў чыннікам нявы
хаду  зборнай  у  чвэрцьфінал 
аголеных  фінскіх  хакеістак, 
якія  быццам  бы  заміналі  бе
ларусам рыхтавацца да выра
шальнага двухбою.

АДЛУП АД ПРЭЗІДЭНТА
Адсутнасць  выніку  і  скан

далы  выклікалі  абурэнне  не 
толькі  заўзятараў,  якія  запат
рабавалі  адстаўкі  галоўнага 
трэнера.  Аляксандр  Лука
шэнка  сказаў,  што  пры  такой 

гульні  «лепш  нікуды  наогул 
не  ехаць  і  сядзець  дома».  Па
водзіны  кіраўніцтва  Федэра
цыі  хакея  Беларусі  ён  назваў 
«шарлатанствам»,  заявіўшы 
пра  «адсутнасць  выверанай 
стратэгіі  развіцця  хакея»  на
пярэдадні планетарнага фору
му 2014 года ў Мінску. І Міхаіл 
Міхалыч,  які  лічыцца  адным  з 
галоўных  паплечнікаў  Аляк
сандра  Рыгоравіча  ў  спарто
вай  галіне  і  якому  дагэтуль 
было дазволена больш за ўсіх, 
суняўся.

Напрыклад,  яму  адзінаму 
з  трэнераў  тузіна  клубаў  ад
крытага  чэмпіянату  Беларусі 
было  дазволена  не  прыход
зіць  на  пасляматчавыя  прэс
канферэнцыі.  Ці  ў  адказ  на 
крытыку  ён  забараніў  хакеіс
там  “Юнацтва”,  якое  ўрэшце 
выйграла  тытул  чэмпіёнаў 
краіны,  не  толькі  кантактава
ць з прэсай, але і чытаць вяду
чую  спартовую  газету  краіны 
“Прессбол”  (штраф  —  300  да
ляраў). Ці летась ён абсалютна 
ўпэўнена  заявіў,  што  арэны  ў 
парку  Горкага  для  “Юнацтва” 
замала.  Новага  лядовага  па
лацу  ў  Чыжоўцы,  які  мусяць 
узвесці  акурат  да  чэмпіянату 
свету2014,  чакаць  яшчэ  за
доўга, таму ў наступным сезо
не  яны  забіраюць  сабе  палац 
на  Прытыцкага,  які  належыць 
гарадскім  уладам  і  дзе  высту

пае сталічны “Керамін”.
Пасля  прэзідэнцкага  ад

лупу  Захараў  загаварыў  пра 
маральнасць:  маўляў,  нельга 
сумяшчаць пасады ў зборных 
Беларусі  і  Украіне,  якой  з  19 
па 25 красавіка належыць вы
ступаць  у  першым  дывізіёне 
чэмпіянату  свету.  Менавіта 
гэта  прычына  прымусіла  пе
рамяніць пазіцыю і наваспеча
нага старшыню ФХРБ і былога 
міністра  спорту  Яўгена  Ворсі
на,  які  ў  канфліктнай  сітуацыі 
заняў  быў  бок  Захарава.  Быц
цам,  ад  самага  пачатку  было 
незразумела,  што  сумяшчэн
не на ўзроўні зборных — поў
ны абсурд.

Мажліва,  што  на  вагах  не 
ў  бок  Захарава  пераважыў 
неафіцыйны  пратэст  шэрагу 
хакеістаў  нацыянальнай  ка
манды. Паводле неафіцыйнай 
інфармацыі,  якая  трапіла  да 
карэспандэнта  “ТіЦ”,  адразу 
сем  асноўных  гульцоў  вы
ставілі  ўльтыматум:  калі  на 
чале  каманды  застанецца  За
хараў,  пад  рознымі  нагодамі 
яны  адмовяцца  ад  прыезду  ў 
зборную.

ХЭНЛАН СУПРАЦЬ  
ХЭНЛАНА

Урэшце  на  пачатку  кра
савіка  Федэрацыя  хакея 
вызначылася  з  настаўнікам, 

які  павязе  каманду  ў  Гер
манію. Ім стаў Эдуард Занка
вец — у мінулым найлепшы 
хакеіст  Беларусі,  які  ўжо 
працаваў  у  зборнай  асіс
тэнтам канадца Хэнлана. Ён 
заявіў,  што  асновай  гульні 
каманды  стане  “хакей,  які 
прычапляўся  пры  Хэнлане, 
але з выкарыстаннем дадат
ковых кампанентаў”. Задача 
—  пападанне  ў  васьмёрку  
наймацнейшых.

Апроч  стартавай  гульні 
супраць  Казахстана  сапер
нікамі  беларусаў  па  пад
группе “А” чэмпіянату свету 
таксама  стануць  зборныя 
Славакіі  (11  траўня)  і  Расіі 
(13  траўня).  Па  іроніі  лёсу 
славакаў  цяпер  трэніруе... 
Глен Хэнлан.

Ці паўплываюць скандалы 
і  перамены  ў  беларускім  ха
кеі на выступ каманды на сус
ветным першынстве? Вядучы 
хакейны  аглядальнік  Бела
русі  Вячаслаў  Федарэнкаў 
перакананы, што не. «Аснову 
зборнай  складаюць  легіяне
ры — чацвёрка ў Нацыяналь
най  хакейнай  лізе,  пяцёрка 
—  у  КХЛ.  Яны  зарабляюць 
там добрыя грошы, і тое, што 
адбываецца  ў  Беларусі,  на  іх 
мала  ўплывае,  —  адзначыў 
у  гутарцы  з  карэспандэн
там  “ТіЦ”  журналіст  газеты 
“Прессбол”. Ён лічыць, што ў 
зборнай ёсць шанцы выкана
ць задачумінімум і прабіцца 
ў  топ8.  “З  Расіяй  мы  гуляем 
традыцыйна  ўдала.  Апошнія 
чатыры  сустрэчы  на  чэм
піянатах  свету  яны  не  вый
гравалі  больш  чым  у  адну 
шайбу.  Залатое  пакаленне 
славакаў,  якія  сталі  на  Алім
піядзе чацвёртымі, завершы
ла выступленне за зборную”, 
— кажа эксперт.

А  вось  ужо  эксгалоўны 
трэнер  Міхаіл  Захараў  пры
пушчае, што вынік будзе за
лежаць  ад  складу  зборнай. 
“Калі  прыедуць  гульцы  НХЛ 
— гэта адна каманда. Без  іх 
будзе, па сутнасці, гуляцьме 
мінскае “Дынама”, якое ўжо 
даўно выбыла з барацьбы ў 
КХЛ  і  бяздзейнічае.  Апроч 
таго,  за  два  гады  мінчукі  ні 
разу  не  перамаглі  казахс
танскае “Тарпеда” ў чэмпія
наце КХЛ”, — адзначыў ён у 
інтэрв’ю “ТіЦ”.

ВІТАЛЬ РУДЗІЦКІ

ЗАХАРАЎ ПРАЙГРАЎ. А ЗБОРНАЯ?
7 траўня ў Германіі стартуе чэмпіянат свету па хакеі. Для зборнай Беларусі ён 
пачнецца 9 чысла ў Кёльне матчам супраць каманды Казахстана. На планетарны 
форум беларусы выправяцца пад кіраўніцтвам новага галоўнага трэнера. 
Папярэдні — непатапляльны Міхаіл Захараў — змушаны быў сысці ў адстаўку 
пасля серыі скандалаў і правалу на Алімпіядзе ў Ванкуверы.

Міхаіла Захарава мы яшчэ доўга будзем успамінаць…

Развітацца з прэзідэнтам Польшчы 
Лехам Качыньскім, яго жонкай 
Марыяй і усімі, хто загінуў разам з 
імі ў авіякатастрофе, прыйшлі без 
перабольшання мільёны палякаў. 
Гэта была праява не толькі нацы-
янальнага смутку, але і салідарнас-
ці.

Адзін  са  старэйшых  пісьменнікаў 
Польшчы  Марэк  Навакоўскі  ў  перадачы 
Польскага  тэлебачання  сказаў  у  дні  жа
лобы, што на яго памяці нешта падобнае 
было толькі двойчы: пасля смерці карды
нала  Вышыньскага  і  ксяндза  Папялушкі, 
забітага  спецслужбамі  пры  Ярузельскім. 
Абодва  святары  карысталіся  ў  народа 
найвышэйшым  маральным  аўтарытэтам. 
А  яшчэ  бацька  расказваў  Навакоўскаму 
пра  ўсенародную  жалобу  па  Юзэфе  Піл
судскім у 1935м.

Асоба Леха Качыньскагапалітыка пры 
яго  жыцці  ацэньвалася  неадназначна.  У 
многіх  СМІ  адзначалі  яго  кансерватыў
ныя  погляды,  упартасць  і  катэгарыч
насць.  Казалі  нават,  што  яго  празмерна 
эмацыянальныя паводзіны часам дыскрэ
дытавалі Польшчу на міжнароднай арэне. 
Але найперш ён быў чалавекам цвёрдых 
маральных прынцыпаў, глыбока сумлен
ным, і гэта выклікала безумоўную павагу.

І  ўсё  ж  рашэнне  пахаваць  мужа  і 
жонку  Качыньскіх  у  кракаўскім  Вавеле 
—  у  святыні,  дзе  пахаваны  польскія 
каралі і вялікія паэты: Міцкевіч, Славацкі, 
Норвід,  побач  з  магілай  легендарнага 
заснавальніка  незалежнай  польскай 
дзяржавы  Пілсудскага  —  выклікала 
пратэсты  ў  часткі  палякаў.  Сярод  іх 
рэжысёр  Анджэй  Вайда,  рэдакцыя 
“Газеты выборчай”, якія лічаць, што такое 
рашэнне  ўносіць  раскол  у  польскае 
грамадства.  У  сваю  чаргу  супраць  “пра
тэстоўцаў” таксама пачаліся пратэсты. Не
каторыя лічаць гэта недарэчным на фоне 
нацыянальнай жалобы. Але польскае гра
мадства  не  можа  без  вострых  дыскусій, 
бо яно — жывое. “Маналітнае адзінства”, 
насамрэч,  бывае  толькі  ў  таталітарных 
грамадствах. Але і там яно падманлівае.

22  красавіка  спаўняецца  140  гадоў  з 

дня  нараджэння  заснавальніка  савецкай 
дзяржавы Леніна. (Дарэчы, да рэвалюцыі 
ён хаваўся ад царскай паліцыі ў тым ліку 
і ў Кракаве. Кажуць, да гэтага ён мог сус
трэцца ў расійскай ссылцы з Пілсудскім.) 
90  гадоў  таму,  калі  Ленін  узначальваў 
Саўнаркам,  Польшча  разграміла  Чырво
ную  Армію  пад  Варшавай,  пахаваўшы 
ідэю  сусветнай  рэвалюцыі.  Са  школьных 
падручнікаў,  кніг  і  кінафільмаў  мы  веда
ем пра “ўсенародную жалобу” ў студзені 
1924,  калі  развітацца  з  Леніным  ішлі  ты
сячы  і  тысячы  людзей.  Гэта  было  пакла
ненне  правадыру,  фактычна  баству.  ЦК 
партыі бальшавікоў вырашыў пабудаваць 
часовы маўзалей. А потым, ужо ў марму
ровы, паклалі мумію, якая дагэтуль ляжы
ць на Краснай плошчы ў Маскве.

Бальшавіцкім правадырам у іхнай бой
цы за ўладу патрэбна была  ікона Леніна, 
каб яго  імем клясціся ў вернасці запаве
там  рэвалюцыі.  (І  пры  гэтым  хавалі  яго 
тэстамент.)  Найбольшага  поспеху  дасяг
нуў, як вядома, самы адданы вучань і пра

даўжальнік  справы  Леніна  Сталін.  Пасля 
смерці яго таксама пакладуць у маўзалей, 
а потым выкінуць адтуль. Падчас пахаван
ня  “правадыра  ўсіх  народаў”  у  Маскве  ў 
выніку  жудаснай  цісканіны  загінулі  сотні 
людзей  (дакладная  колькасць  загінулых 
дагэтуль засакрэчана). 

Але гэта была толькі маленькая кроп
ля  ў  акіяне  крыві,  якая  захліснула  наро
ды  пры  Сталіне.  Сярод  ахвяр  сталінскіх 
злачынстваў  былі  і  22  тысячы  палонных 
польскіх  афіцэраў,  пахаваных  у  брацкіх 
магілах у Катыні, Медным, пад Харкавам.

Лех Качыньскі не быў правадыром. Не 
быў ён і нацыянальным лідарам у поўным 
сэнсе гэтага слова. Але тое, што ён зрабіў 
дзеля  ўшанавання  памяці  расстраляных 
палякаў,  дзеля  таго,  каб  слова  “Катынь” 
стала вядома на ўвесь свет як сімвал бес
чалавечнасці  савецкага  таталітарызму, 
немагчыма пераацаніць.

І ўжо гэтым ён заслужыў вечную памя
ць не толькі палякаў, але і ўсіх нас.

МАКСІМ ПЕШКА

ПАМІЖ ВАВЕЛЕМ І МАЎЗАЛЕЕМ

Калі гора аб’ядноўвае нацыю


